
ČUÁKÁNKIÄSU
Pärniäššiváldálii muštâlus ovdâskoodán 2022

Pärniäššiváldálii pargon lii visásmittiđ, ete 

päärni vuoigâdvuođah já sajattâh váldojeh 

vuotân lahâaasâtmist já ohtsâškodálii meer-

ridmist. Ohtii neelji ivveest pärniäššiváldálâš 

addel ovdâskoodán muštâlus haldâttâhsyer-

gistis. Vuossâmuu keerdi ovdâsdeijeemuštâlus 

almostui ive 2018. 

Taan ovdâskoddemuštâlus ulmen lii adeliđ 

ovdâskoodán kejâstuv paarnij sajattuvvâst já 

sii vuoigâdvuođâi olášuumist Suomâst iivij 

2018–2021. Muštâlus ulmen lii tuárjuđ ovdâs-

kode väldiđ vuotân päärni vuoigâdvuođâid 

meerridmist, ete tot puávtáččij ovdediđ šiev 

já pärnivuoigâdvuođâid vuáđuduvvee pärni-, 

nuorâi- já perâpolitiik.

Ovdâskoddemuštâlusâst láá kuttâ lovo, main 

vuossâmuust kuvvip iivij 2018–2021 pärnipoli-

tiik sehe toos vaigutteijeid almonijd já ohtsâš-

koddepooliitlijd uđâsmitmijd. Nube lovvoost 

suogârdâllâp syemmilâš škovlimpolitiik, ton 

uđâsmitmijd, tiätuvuáđu já resursijd. Kuálmád 

lovvoost vuáijup tarkkumpaajeest šoddâm 

eromâškoččâmâšâid, já niäljád lovvoost keččâp 

paarnijd kyeskee aalmuglâš lahâasâttem 

ovdánmân paarnij vuoigâdvuođâi sopâmuš 

uáinust. Viiđâd lovvoost mainâstep paarnij 

já nuorâi kuáhtámijd já sirdep sist finnejum 

tiäđu. Muštâlus nohá epilogin, mast tuávudep já 

árvuštâllâp tarkkumpaajeest rahtum aalmug-

lâš pärnistrategia.

Ovdâskoddemuštâlus čáittá, ete tarkkumpaa-

jeest päärni vuoigâdvuođâid lii hástám korona

pandemia, šoŋŋâdâhnubástume  já šoddâm 

kiäppánem lágáneh almoneh. Ohtsâškoddeest 

láá olášuttâm já olášutmin maaŋgâid vijđes 

uđâsmitmijd, moi ohtâvuođâst päärni vuoigâd-

vuođah láá valdum vuotân maht kuás-uv. Päärni 

hiäđu vuotân väldim lii ovdánâm kuuloold já 

váátá muštottem ubâ ääigi. Siämmást päärnih 

já nuorah jieijah halideh uásálistiđ já vaigut-

tiđ jieijâs elimân já meiddei ohtsâškodálii 

meerridmân.

Muštâlusâst láá kulmâ iävtuttâs. Vuossâmuštáá 

pärniäššiváldálâš uáiná, ete päärni hiäđu 

vuosâsajasâšvuođâ kalga puátteevuođâst 

siskálmittiđ vuáđudemlaavâ (731/1999) vuáđu-

vuoigâdvuotâravvuid. Nubben pärniäšši

váldálâš pááhud, ete Suomâst kalga algât-

tiđ pärnisuojâlemlaavâ olesuđâsmittem. 

Kuálmádin pärniäššiváldálâš iävtut, ete Suomâ 

škovlimpolitiik resursijd kalga puátteevuođâst 

turviđ haldâttâspoojij paijeel čonâdâtmáin eres 

Taveenâmij ruttâdmân västideijee já čielgâsávt 

miäruštâllum ruttâdemtáásán.




